
Në bazë të Programit për aktivitetet në fushën e sportit dhe të rinjve në qytetin e 
Shkupit për vitin 2023 („Lajmëtari Zyrtar i Qytetit të Shkupit“ nr. 18/22 dhe nr. 20/23), 
qyteti i Shkupit shpall  
 

THIRRJE PUBLIKE  
për ndarjen e mjeteve financiare për realizimin e  

programeve, projekteve dhe aktiviteteve programore në fushën e sportit dhe të 
rinjve me interes për Qytetin e Shkupit për vitin 2023  

 
1. Lëndë  e Thirrjes publike  
1.1. Lëndë e thirrjes publike është ndarja e mjeteve financiare për realizimin e 
programeve, projekteve dhe aktiviteteve programore në fushën e sportit dhe të rinjve 
me interes për Qytetin e Shkupit për vitin 2023, me qëllim veprimin në fushën e sportit 
dhe rekreacionit, si dhe në fusha të ndryshme të jetës rinore në qytetin e Shkupit, 
aktivizimin e të rinjve dhe përmirësimin e pozitës së tyre në shoqëri. 
1.2. Mjetet nga pika 1.1. janë siguruar nga Buxheti i Qytetit të Shkupit për vitin 2023. 
1.3. Ndarja e mjeteve financiare për realizimin e programeve, projekteve dhe 
aktiviteteve programore nga fusha e sportit dhe të rinjve me interes për Qytetin e 
Shkupit për vitin 2023 përcaktohet me kushte dhe kritere të veçanta, të përcaktuara në 
Rregulloren për mënyrën, kriteret dhe procedurën për ndarjen e mjeteve financiare për 
realizimin e programeve, projekteve dhe aktiviteteve programore të të rinjve me interes 
për Qytetin e Shkupit nr. 08-3504/1 nga 04.04.2023 dhe nr. 08-12176/1 nga 01.12.2023 
të cilat janë pjesë përbërëse e kësaj Thirrjeje publike.  
 
2. E drejta për pjesëmarrje në Thirrje publike  
Të drejtë për pjesëmarrje në Thirrjen publike kanë shoqatat civile, organizatat 
joqeveritare, fondacionet dhe personat e tjerë juridikë (në tekstin e mëtejshëm: persona 
juridikë), të regjistruar në Regjistrin Qendror me seli në qytetin e Shkupit, të cilët i 
plotësojnë kriteret e Rregulloreve dhe kanë depozituar dokumentacionin e nevojshëm. 
 
3. Përshkrimi i programeve, projekteve dhe aktiviteteve programore të të rinjve  
Në përputhje me programin e aktiviteteve në fushën e sportit dhe të rinjve në qytetin e 
Shkupit për vitin 2023 („Lajmëtari Zyrtar i Qytetit të Shkupit“ nr. 18/22 dhe nr. 20/23), 
ndahen mjete financiare për programet sportive dhe rinore, projekte dhe aktivitete 
programore, në fushat e mëposhtme: 
 
3.1. Inkurajimi i të rinjve për të marrë pjesë në aktivitete sportive dhe rekreative me 
theks në kultivimin e shprehive të jetesës së shëndetshme; 
3.2. Inkurajimi i të rinjve për të marrë pjesë në aktivitete në shoqëri nëpërmjet afirmimit 
dhe mbështetjes së  aktiviteteve rinore, punës rinore dhe arsimit joformal në territorin e 
qytetit të Shkupit; 
3.3 Inkurajimi i shoqatave dhe formave të tjera organizative për të marrë pjesë në 
krijimin dhe zbatimin e politikës sportive dhe rinore në Shkup, duke përfshirë fuqizimin e 
kapaciteteve të shoqatave dhe organizatave rinore në zonën e qytetit të Shkupit. 
3.4 Sigurimi i kushteve për shfrytëzim aktiv dhe cilësor të kohës së lirë për të rinjtë; 
 
4. Kushte të përgjithshme dhe kritere  
4.1. Aplikantët janë të obliguar të depozitojnë aplikime për fushat e lartpërmendura në 
pikën 3 të Thirrjes publike. 

4.2. Aplikimet e depozituara duhet të përmbushin kriteret e përgjithshme dhe pikësimit 
të cilat janë pjesë përbërëse e Rregulloreve, të cilat do të shpallen në ueb faqen e 
Qytetit të Shkupit (www.skopje.gov.mk).  
 
5. Mënyra e aplikimit dhe dokumentacioni i detyruar  
Aplikantët – personat juridikë për aplikimin në Thirrjen publike janë të obliguar të 
depozitojnë dokumentacionin mëposhtëm: 
 
5.1. Fletëparaqitje/aplikacioni i plotësuar (aplikacioni do të publikohet në ueb faqen e 
Qytetit të Shkupit: www.skopje.gov.mk); 
5.2.  Numri i telefonit, adresa dhe adresa e-mail; 
5.3. Kopje nga Aktvendimi për regjistrim në Regjistrin Qendror të Republikës së 
Maqedonisë së Veriut; 
5.4. Kopje e gjendjes aktuale për veprimtarinë e regjistruar jo më e vjetër se gjashtë 
muaj, e lëshuar nga Regjistri Qendror i Republikës së Maqedonisë së Veriut.; 
5.5.  Dëshmi për xhiro-llogari bankare të hapur dhe aktive; 
5.6. Program dhe plan financiar për realizimin e programeve sportive dhe rinore, 
projekteve, aktiviteteve programore dhe manifestimeve; 
5.7. Aktvendim për kryerjen e veprimtarisë sportive, të lëshuar nga Agjencia për të Rinj 
dhe Sport (për klube sportive); 
5.8. Listë referuese për programet, projektet, aktivitetet programore dhe manifestimet e 
organizuara dhe realizuara më parë në 10 (dhjetë) vite. 
 
6. Afati dhe mënyra e depozitimit të aplikimeve  

6.1. Thirrja publike shpallet në ueb faqen e Qytetit të Shkupit (www.skopje.gov.mk). 
 
6.2. Thirrja publike zgjat 5 ditë kalendarike, duke llogaritur ditën e shpalljes.  
 
6.3. Dokumentacionin e nevojshëm, aplikantët e depozitojnë në zarf të mbyllur pranë 
Komisionit nëpërmjet Arkivit të Qytetit të Shkupit çdo ditë pune nga ora 09:00 deri në 
orën 15:00, ose nëpërmjet postës me adresë: Bulevardi „Ilinden“ nr. 82, 1000 Shkup, 
me shënimin: „Për Sektorin për veprimtari Publike – Komisioni për realizimin e 
procedurës për ndarjen e mjeteve financiare për programet, projektet  dhe aktivitetet 
programore në fushën e sportit dhe të rinjve me interes për Qytetin e Shkupit për vitin 
2023“. 
 
6.4. Zarfi nuk duhet të përmbajë asnjë shenjë që mund të identifikojë aplikantin.  
 
6.5. Aplikimi me dokumentacionin e nevojshëm depozitohet në një ekzemplar origjinal, 
të plotësuar në mënyrë elektronike, të nënshkruar dhe vërtetuar/vulosur nga personi 
përgjegjës i aplikantit. 
 
7. Mënyra dhe realizimi i Thirrjes publike  
7.1. Për përcaktimin e përmbushjes së kritereve nga Rregullorja për mënyrën, kriteret 
dhe procedurën për ndarjen e mjeteve financiare, Kryetarja e Qytetit të Shkupit formon 
Komisionin për zbatimin e procedurës për ndarjen e mjeteve financiare për programet, 
projektet dhe aktivitetet programore në fushën e sportit dhe të rinjve me interes për 
Qytetin e Shkupit për vitin 2023. 

7.2. Për aplikimet që janë të plota, të depozituara në kohë dhe plotësojnë kriteret e 
Rregullores, Komisioni i paraqet propozim Kryetares së Qytetit për ndarjen e mjeteve 
financiare për aplikantët. 
 
7.3. Kryetarja e Qytetit të Shkupit me propozim të Komisionit miraton Aktvendim për 
ndarjen e mjeteve financiare. 
 
7.4. Aplikimet e depozituara jo në kohë, Komisioni nuk do t’i shqyrtojë. 
 
7.5. Aplikimet e plotësuara me shkrim dore nuk do të shqyrtohen.  
 
7.6. Komisioni do të njoftojë aplikantët, aplikimet e të cilëve janë pranuar dhe aplikantët, 
aplikimet e të cilëve janë refuzuar si të pakompletuara, të depozituar jo në kohë dhe që 
nuk plotësojnë kriteret e Rregullores. 
 
Për informacione shtesë:  
Informacione shtesë mund të merrni në Sektorin për veprimtari Publike – seksioni për 
sport dhe të rinj në telefonat: 3297-238 dhe 3297-320. 
 

 
                                                                                                        QYTETI I SHKUPIT 

                                                                     KRYETARI I QYTETIT      
 


